
YB Datuk Armizan bin Mohd Ali, Menteri Perdagangan Dalam Negeri dan Kos Sara Hidup telah 

menyampaikan ucaptama pada Majlis Amanat Tahun Baharu 2024 yang diadakan pada 12 

Januari 2024 bertempat di Dewan Serbaguna KPDN, Ibu Pejabat KPDN Putrajaya. 

Bersempena dengan Majlis Amanat Tahun Baharu KPDN 2024, YB Menteri telah melontarkan 

Empat Teras Strategik utama kementerian bagi tahun 2024 iaitu memperkukuh ketangkasan 

penguatkuasaan, memacu kemampanan ekonomi domestik, membina daya upaya hak dan 

tanggungjawab kepenggunaan dan memperkasa NACCOL sebagai pemangkin                       

pendekatan "whole of nation" dalam menangani kos sara hidup. 

Konsep Payung RAHMAH akan terus menjadi salah satu strategi dalam menggerakkan                  

agenda menangani kos sara hidup rakyat. KPDN akan terus memperkasa pelaksanaan                 

Konsep Payung RAHMAH tahun 2024 melalui perluasan komponen Inisiatif Ihsan RAHMAH 

Swasta dan Industri. 

Komponen INISIATIF IHSAN RAHMAH bertujuan untuk memperkasa Konsep Payung RAHMAH 

melalui pendekatan 'whole of nation'. Perluasan pendekatan Konsep Payung RAHMAH ini               

diyakini akan dapat meningkatkan keterangkuman pelbagai pihak sekali gus memanfaati 

lebih ramai anggota masyarakat. 

Setelah berjaya memperkenalkan lima Inisiatif di bawah Konsep Payung RAHMAH pada tahun 

2023, sasaran KPDN adalah untuk merintis lima INISIATIF IHSAN RAHMAH pada tahun 2024. 

KPDN juga akan menambahbaik pelaksanaan Program Jualan RAHMAH bagi tahun 2024             

melalui beberapa pendekatan seperti pelancaran Takwim Bulanan Jualan RAHMAH 2024                

melalui Portal laman Rasmi KPDN, Penawaran produk Pasar RAHMAH di dalam Program Jualan 

RAHMAH, Penganjuran Program Jualan Isan RAHMAH (PJIR) Musim Perayaan dan Perluasan 

Bazar Ramadan.  

YB Menteri turut merasmikan Pelancaran Takwim Program Jualan Rahmah, Pelancaran Buku 

Kompilasi Keputusan Kes Tribunal Rayuan Persaingan, Penyampaian Sumbangan Wakalah                  

Zakat SSM serta Penyerahan Ambulans Sumbangan SSM. 

AMANAT YB MENTERI  KPDN  TAHUN 2024 

SOROTAN LENSA  

MAJLIS AMANAT YB MENTERI  PDN              

TAHUN 2024 

PROGRAM PENGEDARAN BARANG PERLU, LPG 

DAN COMMUNITY DRUMMING 
YB Datuk Armizan Mohd Ali, Menteri 

Perdagangan Dalam Negeri dan Kos Sara Hidup 

turun padang bagi melakukan tinjauan                   

pelaksanaan Program Pengedaran Barang               

Perlu, LPG dan Community Drumming (PoS to 

PoS) pada 7 Januari 2024 bertempat di sekitar 

daerah Tenom, Sabah. 

Program ini melibatkan pemberian subsidi                   

kerajaan melalui pelantikan syarikat-syarikat          

transporter yang memberikan perkhidmatan 

mengangkut barang-barang perlu dan kawalan 

yang terpilih daripada pusat/sumber bekalan 

(point of source) kepada pusat penjualan (point 

of sale) di kawasan pedalaman dan pulau. Objektif program ini adalah untuk memastikan 

para penduduk di kawasan pedalaman terpilih 

mempunyai akses kepada sejumlah barangan 

perlu khususnya barangan kawalan pada harga 

yang sama yang dinikmati oleh para penduduk 

di kawasan lain. Pada masa yang sama,                    

program ini juga dapat membantu mewujudkan 

kestabilan bekalan barang perlu dan kawalan di 

kawasan pedalaman.  

Melalui program ini, kos pengangkutan                         

barangan ke kawasan pedalaman terpilih 

dibiayai oleh kerajaan. Tujuh jenis barangan 

yang terlibat dalam program ini ialah beras 

putih, gula putih bertapis kasar, tepung gandum, 

minyak masak, gas petroleum cecair LPG (tong 

gas memasak), petrol RON95 dan diesel. 

YB Datuk Armizan Mohd Ali, Menteri 

Perdagangan Dalam Negeri dan Kos Sara Hidup 

(KPDN) meluangkan masa turun padang dengan 

mengadakan lawatan kerja ke Syarikat                              

Perceptive Logistics Sdn. Bhd. pada 9 Januari 

2024 bagi meninjau persiapan pelaksanaan 

secara rintis Sistem Kawalan Diesel Bersubsidi 2.0 

(SKDS 2.0) oleh pihak syarikat di bawah Sektor 

Pengangkutan Darat (Barangan). 

Kerajaan melalui KPDN komited memperluaskan 

pemberian subsidi diesel kepada lebih ramai 

pemain industri melalui Program Sistem Kawalan 

Diesel Bersubsidi 2.0 (SKDS 2.0) iaitu pemberian 

kuota diesel bersubsidi kepada Sektor Barangan 

di Semenanjung Malaysia menerusi perluasan 

penggunaan saluran Fleet Card.  

Selain mengurangkan kenaikan harga barangan, 

penggunaan Fleet Card kepada Sektor                          

Barangan di bawah SKDS 2.0 adalah bagi 

menambah baik kaedah kawal selia dalam        

pemberian kuota diesel bersubsidi disamping 

mengurangkan ketirisan dan penyeludupan                   

diesel bersubsidi dengan lebih cekap dan efektif 

melalui kaedah digital.Projek Rintis ini bertujuan 

menguji Sistem MySubsidi Diesel KPDN dan juga 

sistem Fleet Card syarikat syarikat minyak                        

sebelum dilaksanakan kepada keseluruhan                      

industri.  

PELAKSANAAN PROJEK RINTIS PERLUASAN PEMBERIAN KUOTA DIESEL 

BERSUBSIDI KEPADA SEKTOR PENGANGKUTAN DARAT (BARANGAN) 

MELALUI SISTEM KAWALAN DIESEL BERSUBSIDI 2.0 (SKDS 2.0) 

 

Kerajaan akan memastikan agar keperluan 

rakyat sentiasa diberikan perhatian yang utama 

dalam pelaksanaan sistem ini kelak. Pihak KPDN 

akan terus memantau pelaksanaan projek rintis 

ini dan mendapatkan maklum balas daripada 

pihak industri bagi memastikan keberkesanan 

pelaksanaan sistem yang dijangka dilaksanakan 

pada suku kedua tahun 2024. 



KPDN LAKSANA INISIATIF BAHARU 

ADVOKASI Biz-BERKAT 
 YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup bersama-sama Pengurusan Tertinggi 

Kementerian serta KPDN Melaka turun 

padang dalam Sesi Advokasi Berniaga Patuh 

Kod Etika dan Perundangan (Biz-BERKAT) di 

sekitar Jonker Walk, Melaka pada 13 Januari 

2024.  

 Antara objektif Sesi Advokasi Biz-BERKAT 

ini adalah untuk meningkatkan kesedaran 

dan komitmen di kalangan para peniaga      

untuk mematuhi kod etika, peraturan dan    

undang-undang perniagaan. Ini termasuk 

pematuhan kepada Akta Perihal Dagangan 

2011 seperti larangan untuk memberikan 

maklumat dan perihal dagangan palsu ke 

atas barang-barang, harga dan                       

perkhidmatan termasuk berkaitan pensijilan 

halal.  

 Sesi Advokasi Biz-BERKAT merupakan               

inisiatif baharu KPDN bagi tahun 2024 di 

bawah teras strategi Ketangkasan                            

Penguatkuasaan. Inisiatif ini juga bertujuan 

untuk memastikan aktiviti penguatkuasaan 

perlu hadir bersama aktiviti advokasi                   

pematuhan kod etika dan perundangan.  

DEBAT KEPENGGUNAAN PLATFORM PELAJAR IPT SUARAKAN 

PENDAPAT DAN CADANGAN BERKAITAN ISU KEPENGGUNAAN 

DAN KOS SARA HIDUP 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup telah merasmikan Majlis Penutup                 

Pertandingan Debat Kepenggunaan Antara 

Institusi Pengajian Tinggi (IPT) Piala Menteri 

Perdagangan Dalam Negeri dan Kos Sara 

Hidup (KPDN) Tahun 2024 pada 15 Januari 

2024 yang telah diadakan bertempat di                

Dewan Tun Canselor, Universiti Multimedia 

Cyberjaya (MMU), Selangor 

Program Pertandingan Debat Kepenggunaan IPT Piala Menteri KPDN 2024 ini bertemakan 

“Kepenggunaan dan Kos Sara Hidup” bertujuan untuk meningkatkan pengetahuan pelajar IPT 

mengenai isu-isu kepenggunaan dan kos sara hidup yang sentiasa dekat dengan rakyat.  

Di samping itu, program ini mampu mencungkil bakat di kalangan pelajar IPT dalam                  

kemahiran pengucapan awam, membina keyakinan diri dan berfikir secara kritis serta                   

analitikal dalam memberikan pandangan dan respon terhadap sesuatu perkara. 

Sebanyak 40 buah IPT telah menghantar pasukan debat bagi pertandingan pada kali ini dan 

masing-masing melibatkan dua orang pendebat dalam setiap pasukan.  

Pertandingan yang dilaksanakan secara Debat Ala Parlimen British telah mengupas pelbagai 

isu berkaitan kepenggunaan dan kos sara hidup serta mengutarakan isu dan syor yang boleh 

dipertimbangkan lebih lanjut oleh pihak Kementerian untuk menangani isu tersebut. 

Majlis yang berlangsung selama tiga hari ini telah menobatkan Universiti Teknologi MARA 

(UiTM)  sebagai Johan, manakala Universiti Malaya (UM) telah dinobatkan sebagai Naib            

Johan.  

KPDN LAKSANA 6 INISIATIF BANTERAS KETIRISAN BARANG 

KAWALAN BERSUBSIDI DI PINTU MASUK SEMPADAN 

KPDN meletakkan agenda memperkukuh penguatkuasaan di pintu masuk sempadan sebagai antara fokus                  

utama bagi tahun 2024 dengan memperkuatkuasa enam inisiatif melalui :  
 

1. OPS TIRIS 3.0; 

2. pengukuhan kerjasama dengan agensi penguatkuasaan di sempadan negara; 

3. ⁠penempatan berkala pegawai Penguin Kuasa KPDN di tujuh lokasi pintu masuk sempadan negara iaitu Negeri 

    Perlis, Kedah, Perak dan Kelantan sehingga penubuhan Single Border Agency (SBA); 

4. Penambahbaikan SOP kes penyerahan agensi daripada agensi-agensi penguatkuasaan lain; 

5. Pelaksanaan pemantauan terhadap pemborong dan peruncit di sempadan;6.  pelaksanaan pengauditan                 

     terhadap pemborong-pemborong diesel, pemegang permit barang kawalan, bunkering dan syarikat-syarikat   

     pengeksport.  

YB Datuk Armizan Mohd Ali, Menteri Perdagangan 

Dalam Negeri dan Kos Sara Hidup telah mengadakan 

lawatan kerja ke Kompleks Imigresen , Kastam,                  

Kuarantin dan Keselamatan (ICQS) Wang Kelian,               

Perlis seterusnya lawatan kerja ke Pos Wang Pracham 

dan Pekan Wang Pracham, Thailand serta ICQS                 

Padang Besar, Perlis pada 20 Januari 2024.  

Lawatan kerja ini bertujuan untuk meninjau serta 

melihat sendiri operasi penguatkuasaan di pintu-pintu 

masuk sempadan negara yang dilaksanakan oleh 

pelbagai agensi keselamatan negara. Dalam pada 

itu, YB Menteri PDN turut meluangkan masa untuk 

mendengar isu-isu berbangkit  berkaitan 

penyeludupan dan penyelewengan barang kawalan 

dan barang kawalan bersubsidi yang terkait dengan 

bidang kuasa kawal selia oleh Bahagian Penguat 

Kuasa KPDN.  

PROGRAM JUALAN IHSAN RAHMAH (PJIR) SEKTOR 

SWASTA DILAKSANA SETIAP BULAN DALAM TAHUN 

MELAWAT MELAKA 2024 

YB Datuk Armizan Mohd Ali, Menteri Perdagangan 

Dalam Negeri dan Kos Sara Hidup bersama YAB Ket-

ua Menteri Melaka telah menyempurnakan Majlis 

Pelancaran Program Jualan IHSAN RAHMAH (PJIR) 

TAHUN MELAWAT MELAKA 2024 pada 23 Januari 2024 

bertempat di Pasar Raya Family Store Masjid Tanah, 

Melaka.  

PJIR merupakan salah satu inisiatif Kementerian 

Perdagangan Dalam Negeri dan Kos Sara Hidup 

(KPDN) bersama pihak swasta dan industri di bawah 

cabang baharu Ikhtiar IHSAN RAHMAH. Bermula                   

tahun 2024, Ikhtiar IHSAN RAHMAH diperkenalkan               

sebagai cabang baharu Agenda PAYUNG RAHMAH.  

Matlamat Ikhtiar IHSAN RAHMAH adalah untuk menggalakkan penyertaan lebih banyak pihak swasta dan industri 

dalam memperluas pelaksanaan Agenda PAYUNG RAHMAH. Ini sekali gus menyediakan platform untuk sektor 

swasta dan industri memberikan sumbangan ihsan sebagai citra kepedulian mereka terhadap agenda kerajaan 

menangani isu kos sara hidup rakyat. Ini termasuk melalui pelbagai kaedah pelaksanaan berbentuk inisiatif yang 

dipandu pihak swasta (private-driven initiative) selain inisiatif yang dipandu oleh kerajaan (government-driven 

initiative).  

PJIR Tahun Melawat Melaka merupakan antara inisiatif awal yang dirintis di bawah cabang Ikhtiar IHSAN                      

RAHMAH. Melalui program ini, sekumpulan pemain industri sektor peruncitan meliputi pasar raya dan hypermarket 

di Melaka mewujudkan kerjasama strategik dengan KPDN untuk menawarkan program jualan diskaun bulanan.  



PELAKSANAAN PROJEK RINTIS FLEET CARD SEKTOR 

PENGANGKUTAN DARAT (BARANGAN) MELALUI 

SKDS 2.0 

YB Datuk Armizan Mohd Ali, Menteri Perdagangan Dalam Negeri dan Kos Sara Hidup meluangkan            

masa turun padang bagi  melakukan tinjauan hari pertama pelaksanaan Projek Rintis Sistem Kawalan 

Diesel Bersubsidi 2.0 (SKDS 2.0) bagi Sektor Pengangkutan Darat (Barangan) yang diadakan di sekitar 

Sepang, Selangor pada 1 Februari 2024.  

Melalui inisiatif penyasaran semula subsidi diesel ini, Kerajaan pada dasarnya mempertimbangkan 

pemberian subsidi dengan kadar khas kepada Sektor Pengangkutan Darat bagi sub-sektor Awam dan 

sub-sektor Barangan melalui pelaksanaan SKDS 2.0. 

Secara keseluruhan, sebanyak 3,792 stesen minyak terlibat dalam Projek Rintis SKDS 2.0 yang boleh 

digunakan oleh syarikat perintis bergantung kepada laluan kenderaan syarikat masing-masing di                

seluruh Semenanjung Malaysia. 

Usaha rintis ini dijangka dapat memberi maklum balas dan analisis yang tepat kepada Kementerian 

dalam memperkemas mekanisme bagi penyasaran semula subsidi diesel. Pada masa yang sama, 

usaha ini juga bagi memastikan kes ketirisan dan penyeludupan pada tahap yang paling minimum. 

Kerajaan telah merancang untuk melaksanakan penyasaran semula subsidi diesel pada suku kedua 

tahun 2024 yang bermaksud subsidi diesel tidak akan diberikan secara pukal di stesen-stesen minyak.  

Tempoh pelaksanaan adalah selama 9 hari iaitu selama 4 hari sebelum hari perayaan, 1 hari pada hari 

perayaan dan 4 hari selepas hari perayaan. Sebanyak 11 jenis barangan akan diwartakan bagi 

pelaksanaan Skim Harga Maksimum Musim Perayaan Tahun Baru Cina 2024.  

Skim Harga Maksimum Musim Perayaan Tahun Baru Cina 2024 akan dikuatkuasakan melalui Akta                   

Kawalan Harga dan Antipencatutan (AKHAP) 2011 dan membolehkan penentuan harga dibuat                     

ke atas peringkat pengeluar, pemborong dan peruncit. Kementerian Pertanian dan Keterjaminan               

Makanan (KPKM) akan melaksanakan pemantauan berterusan untuk memastikan keberadaan                           

bekalan barangan adalah mencukupi. Semakan harga boleh dibuat melalui portal laman rasmi KPDN. 

PELAKSANAAN SKIM HARGA MAKSIMUM MUSIM 

PERAYAAN TAHUN BARU CINA 2024 

Menjelang sambutan perayaan Tahun Baru Cina 

yang akan berlangsung pada 10 Februari 2024, 

melalui ucaptama YB Datuk Armizan Mohd Ali, 

Menteri Perdagangan Dalam Negeri dan Kos 

Sara Hidup telah mengumumkan inisiatif                      

kerajaan melalui pelaksanakan Skim Harga 

Maksimum Musim Perayaan Tahun Baru Cina 

2024 yang akan berkuat kuasa bermula pada 6 

Februari hingga 14 Februari 2024.  

PERJUMPAAN YBM PDN BERSAMA MENTERI UTILITI DAN 

TELEKOMUNIKASI SARAWAK 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup telah mengadakan sesi kunjungan           

hormat kepada Menteri Utiliti dan                                        

Telekomunikasi Sarawak, YB Dato Sri Haji 

Julaihi Bin Haji Narawi di Bangunan Pelita,            

Kuching, Sarawak pada 9 Februari 2024. 

Antara perkara utama yang telah                         

dibincangkan adalah berhubung aktiviti 

pengedaran gas yang meliputi gas asli dan 

gas petroleum cecair (LPG).  

Kerajaan Sarawak telah mempunyai kawal 

selia penuh ke atas aktiviti pengedaran gas di 

negeri ini. Perundangan negeri iaitu Ordinan 

Pengedaran Gas 2016 (DGO 2016) telah 

dikuatkuasakan pada 1 Jun 2021 melalui 

Pemberitahuan Pengecualian di bawah                 

Petroleum Development Act 1974 dan 

Perintah Kawalan Bekalan (Pengecualian) 

2021. Bermula 1 Jun 2021, peranan KPDN 

berhubung kawal seliaan, pengedaran dan 

pelesenan LPG telah diserahkan sepenuhnya 

kepada Kementerian Utiliti dan                                   

Telekomunikasi (MUT) Sarawak.  

Melalui pertemuan dua hala ini, YB Menteri 

telah menzahirkan komitmen KPDN untuk 

memberikan kerjasama daripada aspek                  

latihan dan advokasi dalam proses MUT 

meningkatkan kapasiti dan mekanisme                   

penguatkuasaan khususnya dalam                          

menangani isu ketirisan subsidi melibatkan 

gas asli. KPDN juga bersedia untuk terlibat         

dalam sebarang operasi bersepadu                         

penguatkuasaan sekiranya diperlukan oleh 

MUT. 



SESI KUNJUNGAN HORMAT YB MENTERI PDN KEPADA 

PESURUHJAYA POLIS SARAWAK 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup telah mengadakan kunjungan hormat 

kepada YDH Dato Mancha Ata, Pesuruhjaya 

Polis Sarawak di Ibu Pejabat Polis Kontinjen  

Sarawak pada 9 Februari 2024. 

Perbincangan adalah tertumpu kepada 

strategi meningkatkan kerjasama berterusan 

KPDN dan PDRM Sarawak. Antara fokus                 

utama adalah berhubung penguatkuasaan 

membanteras ketirisan minyak diesel                         

bersubsidi melalui Task Force yang telah 

ditubuhkan bagi OPS TIRIS. 

Berdasarkan statistik penguatkuasaan seluruh 

negara di bawah OPS TIRIS pada tahun 2023, 

sebanyak 15,927 pemeriksaan telah                             

dijalankan dan telah melibatkan 877 kes                   

termasuk 386 kes serahan agensi. Ini                       

melibatkan kuantiti rampasan sebanyak 

6,441,118 liter minyak diesel dengan                        

anggaran keseluruhan nilai berjumlah 

RM14,208,824. 

Manakala untuk Negeri Sarawak, sepanjang 

pelaksanaan OPS TIRIS pada tahun 2023, 168 

kes telah direkodkan dengan nilai rampasan 

berjumlah RM6,554,327. Serahan kes                        

melibatkan minyak diesel bersubsidi meliputi 

PDRM sebanyak 17 kes, Pasukan Polis Marin 

sebanyak 74 Kes dan Pasukan Gerak Am 

sebanyak 13 kes. Data ini mununjukkan                           

bahawa hampir 62 peratus daripada kes 

yang direkod adalah melalui serahan kes 

pihak polis. 

Pada tahun 2024, skop OPS TIRIS terus             

diperkukuhkan bukan sahaja meliputi minyak 

diesel bersubsidi malah diperluaskan kepada 

barang kawal lain seperti petrol RON 95,                   

minyak masak polibeg 1 kilogram bersubsidi, 

LPG dan gula pasir putih bertapis. 



WALKABOUT YBM PDN SEMPENA PROGRAM JUALAN 

RAHMAH (PJR) NEGERI SARAWAK 

YB Datuk Armizan Mohd Ali, Menteri 

Perdagangan Dalam Negeri dan Kos Sara 

Hidup meluangkan masa dengan turun                 

padang bagi melakukan sesi walkabout di 

Program Jualan RAHMAH (PJR) di sekitar                     

Santubong, Kuching, Sarawak pada 9                    

Februari 2024. 

Program Jualan RAHMAH (PJR) menawarkan 

penjimatan harga barangan keperluan                   

harian di antara 10 hingga 30 peratus lebih 

murah daripada harga biasa pasaran                   

tempatan. PJR dilaksanakan dengan 3                

pendekatan iaitu di dalam premis, luar premis 

(terbuka) dan secara bergerak. 

Sepanjang tahun 2023, sebanyak 727 PJR                  

telah dilaksanakan di Sarawak meliputi 31                  

kawasan Parlimen yang telah menarik 

seramai 807,254pengunjung. 

Bagi tahun 2024, KPDN menyasarkan lebih 

banyak program dianjurkan sehingga ke                  

peringkat Dewan Undangan Negeri (DUN). 

Sebagai penambahbaikan kepada program 

ini, bermula sejak Januari 2024, orang ramai 

boleh mengakses portal laman rasmi KPDN 

bagi mendapatkan jadual penganjuran PJR 

di kawasan setempat. Pendekatan ini dibuat 

untuk memastikan orang ramai boleh 

mendapat maklumat lebih awal tentang 

tarikh dan lokasi penganjuran yang akan                    

berlangsung di kawasan Parlimen dan DUN 

masing-masing. 

Di kesempatan itu, YB Menteri turut 

melakukan sesi happy hour dan cabutan           

bertuah bagi pengunjung-pengunjung yang 

hadir pada Jualan RAHMAH. 



LAWATAN KE POS KAWALAN KESELAMATAN SEMPADAN 

(ICQS) TEBEDU SERIAN BERSAMA KETUA SETIAUSAHA 

YBhg. Dato’ Seri Mohd Sayuthi Bin Bakar, Ketua 

Setiausaha Kementerian Perdagangan Dalam 

Negeri Dan Kos Sara Hidup (KPDN) bersama 

YBrs. Tuan Matthew Anak Dominic Barin, 

Pengarah Kementerian Perdagangan Dalam 

Negeri dan Kos Sara Hidup (KPDN) Negeri                

Sarawak telah turun padang bagi                              

mengadakan pemeriksaan dan lawatan Pos 

Kawalan di Sempadan Tebedu Entikong Serian 

pada 8 Februari 2024. 

Lawatan ini bertujuan untuk mengenal pasti             

isu-isu berkaitan barang-barang kawalan                

bersubsidi di sempadan. Beberapa 

penyelesaian alternatif sempat dibincangkan 

bagi menambahbaik sistem kawalan barang 

bersubsidi agar ia sampai kepada sasaran dan 

seterusnya mengekang aktiviti                                       

penyelewengan. 

KPDN Sarawak bersama-sama mengambil            

serius dalam mengawal aktiviti ketirisan barang 

kawalan yang melalui kawasan sempadan                

untuk mengelakkan ketirisan dan kerugian 

yang besar kepada negara. Antara barangan 

kawalan bersubsidi yang menjadi sasaran     

adalah Minyak Diesel, Minyak Masak (dalam 

paket 1kg), Gula dan Tepung Gandum. 

Jutaan penghargaan dan terima kasih kepada 

POS Kawalan Keselamatan Sempadan (ICQS) 

Tebedu Entikong Serian Sarawak kerana sudi 

menerima kunjungan daripada KPDN Negeri 

Sarawak. Semoga kerjasama erat bersama 

rakan strategik penguatkuasa dapat                           

diperkukuhkan lagi bagi memastikan 

pengawasan ke atas ketirisan barang kawalan 

bersubsidi dapat dibanteras sekaligus 

pengguna dapat menikmati peruntukan yang 

dibelanjakan oleh pihak kerajaan. 

YBhg. Datuk Roziah Abudin, Timbalan Ketua   

Setiausaha Pembangunan Perdagangan                  

Dalam Negeri (PPDN), KPDN telah merasmikan 

sesi libat urus bersama industri pengangkutan 

darat berkenaan pelaksanaan Sistem Kawalan 

Diesel Bersubsidi (SKDS 2.0) pada 8 Februari 

2024 bertempat di Hotel The Everly, Putrajaya.  

Sesi libat urus ini telah dihadiri oleh seramai 80 

orang yang mewakili Kementerian Kewangan 

Malaysia (MOF), Kementerian Pengangkutan 

(MOT), Jabatan Pengangkutan Jalan (JPJ), 

Agensi Pengangkutan Awam Darat (APAD), 

persatuan serta syarikat pengangkutan logistik 

dan syarikat-syarikat minyak Petronas                           

Dagangan Berhad (PDB), Shell, Petron,                     

Chevron dan BHP. 

Sistem SKDS 2.0 ini direka supaya laporan 

penggunaan kuota daripada syarikat minyak 

yang terlibat dapat diterima secara tepat dan 

konsisten bagi tujuan mengenal pasti dengan 

tepat bilangan syarikat, kenderaan dan kuota 

diesel bersubsidi yang diberikan.  

SESI LIBAT URUS BERSAMA INDUSTRI PENGANGKUTAN 

DARAT ANJURAN KPDN BERKENAAN PELAKSANAAN 

SISTEM KAWALAN DIESEL BERSUBSIDI (SKDS 2.0) 

Selain untuk mengukuhkan lagi mekanisme                

kawal selia dan pemantauan secara digital 

pemberian subsidi diesel melalui sistem Fleet 

Card, sesi ini juga penting untuk mendapatkan 

maklumat lanjut berkenaan cadangan 

penambahan jenis kenderaan baharu selain 9 

jenis kategori kenderaan barangan sedia ada 

dan juga tentang penetapan jumlah kuota 

yang terbaik kepada pemain-pemain industri 

yang layak. 

Input yang diperoleh akan digunakan 

sebaiknya oleh Kementerian dalam                              

merencana hala tuju khususnya Penyasaran 

Semula Subsidi Diesel yang mana bertujuan 

menangani isu ketirisan dan penyeludupan   

diesel seperti mana yang dihasratkan oleh YAB 

Perdana Menteri. 

PEMBELIAN GULA SECARA BERSYARAT,                                

PENIAGA BOLEH DIAMBIL TINDAKAN 
Demi meraih keuntungan, segelintir peniaga dan peruncit meletakkan syarat pembelian gula 

pasir kasar hanya dijual apabila pembeli membeli gula putih premium satu kilogram beharga 

RM4.60 sebelum dibenarkan membeli dua kilogram gula pasir kasar dengan harga kawalan 

RM2.85 bagi sekilogram.  

Tindakan menjual gula secara bersyarat ini menyalahi undang-undang serta boleh dikenakan 

tindakan termasuk lesen perniagaan mereka digantung.  

 

 

Mana-mana pihak yang didapati menjual melebihi harga maksima yang telah ditetapkan 

oleh kerajaan, individu tersebut boleh diambil tindakan di bawah Akta Kawalan Bekalan 1961 

dimana jika sabit kesalahan mengikut akta ini boleh dikenakan tindakan iaitu bagi mana-

mana orang perseorangan boleh didenda tidak melebihi RM1 juta atau penjara tidak                   

melebihi tiga tahun atau kedua-duanya sekali.  

Kerajaan akan terus memantau dan melaksanakan penguatkuasaan serta turut                              

menggalakkan pengguna agar menjadi mata dan telinga kepada Kerajaan untuk                       

menyalurkan maklumat berkaitan pelanggaran undang-undang di bawah bidang kuasa 

KPDN berkenaan penjualan gula secara bersyarat menerusi  saluran aduan di portal rasmi    

Kementerian Perdagangan Dalam Negeri dan Kos Sara Hidup (KPDN).  

KAMI BERTINDAK! 

1 OPS TIRIS INDERAPURA 

KUANTAN, 29 JANUARI 2024,ISNIN – Kementerian 

Perdagangan Dalam Negeri dan Kos Sara Hidup 

(KPDN) Negeri Pahang telah berjaya                                

menggagalkan cubaan aktiviti penyelewengan 

minyak diesel bersubsidi apabila sebuah                             

kenderaan Lori Bonded muatan 3 tan ditahan 

ketika sedang mengisi Minyak Diesel di sebuah 

Stesen Minyak di sekitar kawasan Inderapura, 

Kuantan Pahang.  
 

Pihak KPDN telah bertindak menyita sejumlah 

anggaran 1,000 liter minyak diesel kerana disyaki 

memiliki barang kawalan (minyak diesel) dengan 

niat untuk melakukan kesalahan iaitu tidak                   

memiliki permit kebenaran daripada Pengawal 

Bekalan. Turut disita adalah sebuah kenderaan 

lori bonded 3 tan bersama tangki keluli tambahan 

yang digunakan untuk tujuan tersebut bagi                      

siasatan lanjut. Nilai keseluruhan rampasan                     

adalah sebanyak RM50,823.00  
 

Melalui OPS TIRIS 3.0, KPDN Pahang telah berjaya 

menghasilkan sebanyak 8 kes sepanjang bulan 

Januari 2024  dengan nilai keseluruhan rampasan 

adalah sebanyak RM381,293.00.  

2 

KAMI BERTINDAK! 

OPS TIRIS – STOR HARAM DISERBU, SINDIKET               

BARANG KAWALAN TUMPAS 

ALOR SETAR, 31 JANUARI 2024 – KPDN Negeri                

Kedah telah berjaya mematahkan cubaan 

penyelewengan bahan api disyaki diesel yang 

disimpan di satu kawasan tertutup di Kawasan 

Perindustrian Pinang Tunggal, Sungai Petani.                

Melalui risikan dan pemantauan anggota                    

Penguat Kuasa selama dua minggu, pasukan                   

telah berjaya menyerbu stor haram tersebut. Hasil 

pemeriksaan di lokasi telah menemui sebuah                

Motorlori 3 tan, seunit Skid Tank berkapasiti 20,000 

liter yang mengandungi 9,480 liter cecair disyaki 

diesel bersubsidi serta beberapa peralatan yang 

digunakan untuk memindahkan barang kawalan 

tersebut. Nilai sitaan barang kawalan adalah            

dianggarkan bernilai RM20,380.00 dan lain-lain 

barang rampasan dianggarkan bernilai 

RM22,600.00. Jumlah sitaan keseluruhan                              

dianggarkan berjumlah RM42,982.00.  

Pasukan risikan mengenal pasti Modus Operandi 

sindiket ini menggunakan kenderaan perdagangan 

seperti Motorlori Bonded dan motolori kargo yang 

dipasang tangki tambahan. Kenderaan ini akan 

membeli diesel secara runcit di stesen-stesen                     

minyak sekitar dan mengumpulkan bahan bakar 

tersebut di stor simpanan sementara. Lokasi ini                  

dipercayai dijadikan lokasi transit bagi                            

memindahkan bahan kawalan tersebut ke lori          

tangki untuk tujuan penyelewengan.  

Siasatan akan dijalankan di bawah Akta Kawalan 

Bekalan 1961 dan sekiranya disabitkan dengan 

kesalahan di bawah akta yang sama boleh 

dikenakan penalti seperti berikut; (i) Bagi mana-

mana orang perseorangan; didenda tidak melebihi 

RM1 juta (satu juta ringgit) atau penjara tidak 

melebihi tiga (3) tahun atau kedua-duanya sekali. 

Bagi kesalahan yang kedua, didenda tidak                   

melebihi RM3 Juta (tiga juta ringgit) atau penjara 

tidak melebihi lima (5) tahun atau kedua-duanya 

sekali. (ii) Bagi pertubuhan perbadanan, didenda 

tidak melebihi RM2 juta (dua juta ringgit) dan bagi 

kesalahan yang kedua didenda tidak melebihi RM5 

juta (lima juta ringgit).  

SOROTAN  

LENSA KPDN 

SOROTAN  

LENSA KPDN 




